ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՕԳՈՍՏՈՍԻ 24-Ի N 1430-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»

   ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	1. Ֆինանսների նախարարություն
	19.07.2024 թ.

	
	N 01/34-3/14520-2024

	Նախագծի ընդունումը կհանգեցնի ՀՀ պետական բյուջեից 2024թ. 63.0 մլն դրամի, 2025թ.՝ 126.0 մլն դրամի, իսկ ընդհանուր առմամբ՝ 2024-2025թթ. ուստարվա համար 189.0 մլն դրամի լրացուցիչ միջոցների հատկացման անհրաժեշտության:
	Ընդունվել է ի գիտություն:
Ագրարային ոլորտի մասնագիտություններով կրթաթոշակ տրամադրելու համար ընդհանուր առմամբ անհրաժեշտ կլինի 184,8 մլն ՀՀ դրամ (2024/2025 ուսումնական տարում բուհ ընդունված  220 ուսանողի համար, որոնցից 59-ը բակալավրի և 161-ը մագիստրոսի կրթական ծրագրով):
Պետության համար առաջնային և կարևորություն ներկայացնող ագրարային ոլորտի մասնագիտություններով (կրթական ծրագրերով) սովորողների կրթաթոշակների տրամադրման համար 2024 թվականի 4 ամսվա համար կպահանջվի 61,600,000 ՀՀ դրամ (184,800,000/12*4), որը կփոխհատուցվի ՀՀ 2024 թվականի պետական բյուջեի 1111 ծրագրի «12001 Բարձրագույն մասնագիտական կրթություն ստացող ուսանողների կրթաթոշակ 09-04-01-03» միջոցառման շրջանակում:
2025 թվականին կպահանջվի 123,200,000 (184,800,000/12*8) ՀՀ դրամ, որի համար անհարժեշտ գումարը ներառվելու է ՀՀ 2025 թվականի պետական բյուջեում: 

	Ուսանողության շրջանում նշված մասնագիտությունների գծով կրթություն ստանալու ցածր պահանջարկը, մեր կարծիքով առհասարակ ոչ թե կրթաթոշակի ոչ գրավիչ լինելն է, այլ՝ տվյալ մասնագիտությունների գծով բուհերի կողմից տրամադրվող գիտելիքների և իրական հատվածում ներկայիս տնտեսության պահանջներին դրանց մասնագիտական որակավորման անհամապատասխանությունը, կամ էլ աշխատաշուկայում այդ մասնագիտությունների նկատմամբ պահանջարկի ցածր մակարդակը, և որպես արդյունք՝ նշված մասնագիտությունների ոչ գրավիչ/մրցունակ աշխատավարձերը: Այդ համատեքստում կարծում ենք, որ անհրաժեշտ է հստակ գնահատել՝ արդյոք նշված մասնագիտություններով կրթություն իրականացնող բուհերն ունեն համապատասխան կարողություններ (դասախոսական, լաբորատոր և այլն)՝ կրթելու ՀՀ տնտեսության և աշխատաշուկայի ներկայիս պահանջներին համապատասխան որակյալ և պահանջված կադրեր, և որքանով է կրթաթոշակների առաջարկվող բարձրացումը նպաստելու այդ գործընթացին:
	Հայաստանի ազգային ագրարային համալսարանը ունի համապատասխան կարողություններ (դասախոսական, լաբորատոր և այլն)՝ կրթելու ՀՀ տնտեսության և աշխատաշուկայի ներկայիս պահանջներին համապատասխան որակյալ և պահանջված կադրեր:
Կրթաթոշակների առաջարկվող բարձրացումը կխթանի պետության համար առաջնային և կարևորություն ներկայացնող մասնագիտությունների գծով դիմորդների ընդունելությանը:

	Տրամադրվող որակյալ կրթությունը և բարձր առաջադիմության համար նախանշված ոլորտներում կրթաթոշակների և այլ խրախուսման միջոցների տրամադրումն, ըստ էության, ներդրում է ապագա որակյալ կադրերում, և եթե կրթաթոշակի բարձրացման վերջնական նպատակը համապատասխան մասնագիտությունների ուսանողների մոտ գրավչության բարձրացումն ու շուկան անհրաժեշտ կադրերով համալրումն է, ապա անհրաժեշտ է նաև ձևավորել մեխանիզմներ, որոնք կերաշխավորեն, որ այդ շրջանավարտներն ավարտելուց հետո աշխատեն իրենց մասնագիտությամբ: Հակառակ պարագայում նշված ներդրումները կլինեն ոչ նպատակային, իսկ այդ մասնագետների զգալի մասը կաշխատեն ոչ իրենց մասնագիտությամբ: 
	Ընդունվել է ի գիտություն, բարձրացված հարցը քննարկվում է կրթական բարեփոխումների համատեքստում:


	Նկատի ունենալով, որ ինչպես ՀՀ 2024թ. պետական բյուջեով, այնպես էլ ՀՀ 2025-2027թթ. միջնաժամկետ ծախսային ծրագրով բուհերի գծով ծախսերում վերոնշված նպատակով միջոցներ նախատեսված չեն, առաջարկում ենք պետական բյուջեից հավելյալ ծախսեր առաջացնող նախագծերը հանել շրջանառությունից և դրանց անդրադառնալ առաջիկա տարիների հարկաբյուջետային հնարավորությունների հստակեցման պարագայում՝ ելնելով ոլորտային առաջնահերթություններից: Միաժամանակ, նպատակահարմար ենք համարում դիտարկել մարդկային կապիտալում ներդրումների ու  մարդկային ներուժի անհրաժեշտ զարգացման ապահովման գործընթացում գործատուների ակտիվ ներգրավումը:
	Նշված ծախսերը ներառված են  2025-2026 ՄԺԾԾ-ի նախագծում:

	1. Բարձր տեխնոլոգիական արդյունաբերության նախարարություն
	27.06.2024 թ.

	
	N 01/17․2/5660-2024

	Իր իրավասությունների շրջանակում դիտողություններ և առաջարկություններ չունի
	

	1. Աշխատանքի և սոցիալական հարցերի նախարարություն
	01.07.2024 թ.

	
	N ՆՄ/ԺՍ-2/21067-2024

	Նախագծի վերաբերյալ առաջարկություն չունի
	

	1. ՀՀ տարածքային կառավարման և ենթակառուցվածքների նախարարություն
	03.07.2024 թ.

	
	N ԳՍ/15․2/21035-2024

	Նախագծի վերաբերյալ առաջարկություններ և դիտողություններ չկան
	

	1. Շրջակա միջավայրի նախարարություն
	02.07.2024 թ.

	
	N 1/01.7/7386-2024

	Նախագծի վերաբերյալ առաջարկություններ և դիտողություններ չկան
	

	1. ՀՀ Էկոնոմիկայի նախարարություն
	03.07.2024 թ.

	
	N 01/13182-2024

	Առաջարկել են Նախագծի հիմնավորման «Առաջարկվող կարգավորման բնույթը» մասում մասնագիտությունների կրթական ծրագրերի ցանկը համապատասխանեցնել Նախագծով ներկայացված մասնագիտությունների կրթական ծրագրերի ցանկին:
	Առաջարկն ընդունվել է, հիմնավորման «Առաջարկվող կարգավորման բնույթը» մասը խմբագրվել է:

	1. ՀՀ Արդարադատության նախարարություն
	15.08.2024 թ.

	
	N /27.2/32538-2024

	Առաջարկել են՝
· Նախագծի առաջին էջի վերևի հատվածի աջ անկյունում լրացնել «ՆԱԽԱԳԻԾ»  բառը՝ հիմք ընդունելով «Նորմատիվ  իրավական ակտերի մասին» ՀՀ օրենքի 21-րդ հոդվածի 7-րդ մասը,
· Նախագծի 1-ին կետում «Տողերով» բառը փոխարինել «պարբերություններով» բառով
	Ընդունվել է:  

